
1. აბსტრაქტი 

 

შევისწავლეთ საქართველოში გავრცელებული პაციენტებიდან გამოყოფილი 

MRSA ბაქტერიის ნიმუშები. მოცემული ნიმუშები შევისწავლეთ პჯრ მეთოდით 

და დავადგინეთ, რომ ამ მიკრობების გენომები განსხვავებულია. მივიღეთ 11-დან 

7 სხვადასხვა შტამი და შესაბამისად   განსხვავებული ანტიბიოტიკების მიმართ 

რეზისტენტობა. ამ მეთოდით და MRSA Combi-ის ნაკრების საშუალებით 

მოვახდინეთ ამ ბაქტერიის იდენტიფიცირება და ასევე რეზისტენტობის გენების 

განსაზღვრა. შეგხვდა ორი განსხვავებული შემთხვევა, რომლიდანაც ერთი არ 

მიეკუთვნებოდა ჩვენთვის მოცემულ Staphylococcus-ის არცერთ შტამს, ხოლო 

მეორე ნიმუშში, ერთი პაციენტიდან გამოყოფილ ბაქტერიას აღმოჩნდა, როგორც 

Staphylococcus aureus, ასევე,  Staphylococcus epidermidis. შესაბამისად მეორე 

შემთხვევაში რეზისტენტობის გენებიც მეტი იყო. ეს განაპირობა ბაქტერიების 

თვისებამ, როდესაც ერთმანეთისგან თავის დასაცავად იმუშავებენ 

რეზისტენტობას ერთმანეთის მიმართ.  

 

2. შესავალი 

 

 ბაქტერიები ერთუჯრედიანი ცოცხალი ორგანიზმებია, რომელთა ზომები 0.1-

დან 10 მიკრონამდეა. ისინი ბინადრობენ ყველგან, მიწაში, წყალში, ჰაერში, ასევე 

არახელსაყრელ პირობებში, როგორიცაა მჟავე ცხელი წყაროები, რადიოაქტიური 

ნარჩენები, ყინული, წნევა და ა.შ. და დედამიწის თითო გრამ ნიადაგში დაახლოებით 

40 მილიონი მიკრობია. ასევე ადამიანის ორგანიზმში 10-ჯერ მეტი ბაქტერიაა ვიდრე 

უჯრედი. არსებობს გრამ-დადებითი და გრამ-უარყოფითი ბაქტერიები. მათ შორის 

ძირითადი განსხვავება უჯრედის მემბრანის აგებულებაა, კერძოდ, გრამ-დადებითი 

ბაქტერიების მემბრანები უფრო მარტივი სტრუქტურისაა, ვიდრე გრამ-უარყოფითის 

და ამის გამო მათთან სამუშაოდ სხვადასხვა მეთოდები გამოიყენება როგორც 


